
GOUVÈNÈ CUOMO ANONSE FWA TRAVAY POU ANBOCHE EWO NOU YO POU VETERAN AK FANMI 

MILITÈ YO 

 

 

Gouvènè Andrew M. Cuomo jodi a te anonse Gad Nasyonal New York pral resevwa yon Salon Travay pou 

Bay Ewo Veteran nou yo Travay nan Kingston Armory nan dat jedi 18 septanm. Plis pase 45 patwon, kap 

ofri plis pase 220 djòb pou veteran, mari/madanm militè ak manm Rezèv ak Gad Nasyonal la, pral la pou 

rankontre ak kandida kap chèche travay. 

 

“An plizyè fwa Nouyòkè yo reponn a apèl sèvis militè e yo mete lavi yo andanje pou pwoteje peyi sa e li 

enpòtan ke nou fè tout sa nou kapab pou sipòte yo ansanm avèk fanmi yo,” Gouvènè Cuomo te deklare. 

“Nan pote anplwayè yo ansanm pou ofri plis pase 200 djòb, nap mete anplas sèn nan pou gason ak fi 

brav sa yo gen siksè lè yo retounen. Mwen ankouraje tout veteran ak fanmi militè yo pou patisipe nan 

fwa travay sa nan jedi, epi gade a opòtinite ki disponib a yo menm.” 

 

Salon Travay kap bay Ewo Veteran nou yo Travay ap kòmanse bò 10 a.m. epi pral fini jiska 1 p.m. 

Konpayi kap patisipe yo gen ladan Mid-Hudson Valley Federal Credit Union, Asosyasyon Konsesyonè 

Toyota, Pestmaster Services, ak H.O. Penn Machinery. 

 

Nan maten, Fondasyon Chanm Komès Ameriken an pral òganize yon atelye travay soti 8:30 a.m. rive 10 

a.m. Atelye travay la pral gen ladan yon sesyon nan salklas kap gen apre l sesyon oryantasyon endividyèl 

ak pwofesyonèl resous imèn pou tout patisipan ki anrejistre alavans. Sesyon oryantasyon yo ap 

konsantre sou teknik pou ekri kourikoulòm vitae ak teknik pou fè entèvyou pou tout patisipan veteran 

ak militè k ap chèche djòb. Reprezantan Administrasyon Veteran yo pral sou teren an tou pou ede 

veteran ak tout kesyon yo genyen sou benefis ak swen sante. 

 

W ap jwenn anrejistreman ak plis enfòmasyon pou Salon Travay la isit la. 

 

Fwa Travay pou Ewo Veteran Nou Yo Jwenn Travay la se youn nan yon seri aktivite kap fèt atravè peyi a 

pou veteran, madanm oubyen mari militè ak manm Gad Nasyonal ak Rezèv la ka rankontre ak patwon. 

Depi kreyasyon li nan lane 2011, plis pase 23,000 veteran ak mari ak madanm militè te jwenn djòb 

atravè pwogram Hiring Our Heroes a, dapre Fondasyon Chanm Komès Ameriken an. 

Aktivite anbochaj sa te òganize pa Fondasyon Chanm Komès Etazini, Gad Nasyonal New York, Depatman 

Travay Eta New York, the New York Employer Support of the Guard & Reserve, U. S. Department of 

Labor Veterans Employment and Training Service, U. S., Depatman Afè Veteran, Endistri Entènasyonal 

Goowill, American Legion ak lòt patnè lokal yo. 

 

Pwogram Zòn Travay Gad Nasyonal New la pral fè pati Fwa Travay la tou. Pwogram Inisyativ Travay Gad 

Nasyonal New York la ede Sòlda ak Pilòt Gad Nasyonal New York byen fè kourikoulòm vitae yo pandan l 

ap bay yo tou enfòmasyon sou patwon ki vle anpwaye veteran ak manm Gad la. Anpwaye nan Zòn 

Travay la ap travay tou pou ede patwon yo konprann ansanm konpetans veteran ak Sòlda ak Pilòt Gad la 

pote nan biznis yo. 

